
GOUVÈNÈ CUOMO ANONSE “AMERICA'S GOT TALENT” JWENN KAY NAN RADIO CITY MUSIC HALL 

 

Chanjman Lokal TV Show Pral Kreye Plis Pase 500 Djòb ak $100 Milyon Dola nan Nouvo Aktivite 

Ekonomik Chak Sezon nan New York  

 

Jodi a, Gouvènè Andrew M. Cuomo te anonse seri sezon lete NBC yo moun renmen tout kote “America’s 

Got Talent” ap chanje lokal pou kite kote li ye kounye a pou ale nan New Jersey Performing Arts Center 

nan Newark, New Jersey, nan Radio City Music Hall, youn nan lokal istorik nasyon an ki gen plis istwa, 

pou pwochen uityèm sezon li a. Yo estime chanjman lokal emisyon an nan New York pral kreye plis pase 

500 djòb epi l ap bay plis pase $100 milyon dola nan aktivite ekonomik chak sezon.  

 

Gouvènè Cuomo di konsa, “Anons jodi a se lòt prèv ki montre New York ap vin kote pou ale pou endistri 

film ak televizyon, pou kreye anpil nouvo djòb pou Nouyòkè yo epitou pou ankouraje aktivite ekonomik 

toupatou nan nasyon an. Nou gen resous, mendèv ki gen talan, ak pi bon kote, tankou Radio City Music 

Hall ikonik, k ap sèten pou enspire patisipan yo nan ‘America’s Got Talent’ – ak tout vizitè ki prese pou 

vin wè li.” 

 

Avèk chanjman lokal “America’s Got Talent,” yo estime vizitè nan New York nan odyans estidyo a 

andirèk ak patisipan nan emisyon an pral depanse apeprè $9,5 milyon dola nan biznis lokal yo.  

 

Chanjman lokal emisyon an rive apre dènye pwolongasyon pwogram popilè Eta a yo te pase pou film ak 

kredi fiskal. Pwolongasyon an gen ladan nouvo prim ankourajman pou atire nan New York emisyon 

televizyon yo pwodui nan lòt eta pou kreye anpil djòb, pou ankouraje touris, epi pou kreye nouvo 

depans.  

 

Avèk ogmantasyon nan film ak emisyon televizyon yo filme nan Eta New York depi lè Gouvènè Cuomo te 

pran fonksyon, kounye a Eta a ap resevwa bòdwo kòm “Hollywood East.” Yo estime 338 pwojè ki te 

filme oswa aplike nan pwogram nan pandan administrasyon Cuomo a pral bay plis pase $5,2 milya dola 

nan depans dirèk nan New York.  

Prezidan, Direktè Jeneral ak Manm Komisyon Empire State Development, Kenneth Adams, di konsa, 

“Anba kalite dirijan Gouvènè Cuomo, pwogram televizyon ak film eta a ap atire nouvo pwodiksyon k ap 

pèmèt vin gen plis envestisman nan New York ak plis djòb pou Nouyòkè yo. Nou akeyi ‘America’s Got 

Talent’ nan nouvo kay yo epi nou espere l ap kontinye gen siksè.” 

 

Rick Cotton, Vis-Prezidan Egzekitif ak Avoka Jeneral pou NBCUniversal, di konsa, “Nou bat bravo pou 

Gouvènè Cuomo ak lejislati New York la poutèt yo devlope ak sipòte pwogram ki atire envestisman ak 

kreye anpil djòb pou Nouyòkè yo.” 

 

NBCUniversal di konsa tou pandan chanjman lokal la te fèt pou rezon kreyatif, sa pa ta posib san asistans 

dènye pwolongasyon ak amelyorasyon yo bay nan Kredi Fiskal pou Pwodiksyon Film nan New York. 

 

“America’s Got Talent” pral fè emisyon li nan Radio City Music Hall de fwa pa semèn, apati mwa 23 jiyè. 

Edisyon 2012 emisyon an te klase seri #1 pou sezon lete a sou ABC, CBS, NBC, ak Fox nan adilt 18-49 ane 

ak telespektatè total yo, pou make setyèm ane youn-apre-lòt emisyon an te fini kòm premye seri #1 

sezon lete a nan telespektatè total yo.  

 

Radio City Music Hall, ki gen adrès li nan Rockefeller Center ki selèb nan New York epi ki te louvri nan 

ane 1932, kenbe prèske 6.000 plas epi li te kay Rockettes selèb monn lan pandan lontan.  

 

Paul Telegdy, Prezidan Alternative and Late Night Programming, NBC Entertainment, di konsa, “Gen yon 

ti kantite espas amizman nan lemonn ki jwenn admirasyon menm jan avèk Radio City Music Hall. Anpil 

nan pi gwo atis Lamerik te vin gen talan nan estrad lejandè sa a, epi kounye a ‘AGT’ ap gen opòtinite ra 

pou dekouvri enpòtans lokal modènize sa a. Chanjman lokal sa a — ki asosye avèk adisyon Mel B ak 

Heidi Klum ki antre nan komite jij Howie Mandel ak Howard Stern nou yo — pran emisyon an pou yon 

nouvo nivo ki menm pi enteresan.” 

 

Teyat selèb, ki te jwenn vizit anpil milyon moun ki te sòti toupatou nan lemonn, endike nan Rejis 

Nasyonal Espas Istorik Etazini. Li te sèvi pou anpil santèn evènman pandan 81 ane li kòm youn nan espas 

enpòtan ak sant kiltirèl New York, tankou anpil emisyon pou bay rekonpans, NFL Draft, Cirque du Soleil 

ak plizyè match baskètbòl fanm. 

 

Pwodiktè Egzekitif Trish Kinane di konsa, “Nou kontan anpil poutèt uityèm sezon ‘America's Got Talent’ 

pral vini nan Radio City Music Hall ikonik New York. Lokal sa a te akeyi kèk nan pi bon teyat nan lemonn, 

epi ‘AGT’ ap kontinye nan tradisyon sa a lè li mennen nouvo atis enteresan nan estrad lejandè sa a.” 

### 

 

W ap jwenn lòt nouvèl nan sit wèb  www.governor.ny.gov 

Eta New York | Executive Chamber | press.office@exec.ny.gov | 518.474.8418 


